
Natya Shastra Chapter 4

நாட்யஶாஸ்த்ரம் அத்⁴யாய: 4

॥ ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்

அத² சதுர்தோ²ऽத்⁴யாய: ।
ஏவம் து பூஜநம் க்ரு’த்வா மயா ப்ரோக்த: பிதாமஹ: ।
ஆஜ்ஞாபய ப்ரபோ⁴ க்ஷிப்ரம் க: ப்ரயோக:³ ப்ரயுஜ்யதாம் ॥ 1॥
ததோऽஸ்ம்யுக்தோ ப⁴க³வதா யோஜயாம்ரு’தமந்த²நம் ।
ஏதது³த்ஸாஹஜநநம் ஸுரப்ரீதிகரம் ததா² ॥ 2॥
யோऽயம் ஸமவகாரஸ்து த⁴ர்மகாமார்த²ஸாத⁴க: ।
மயா ப்ராக்³க்³ரதி²தோ வித்³வந்ஸ ப்ரயோக:³ ப்ரயுஜ்யதாம் ॥ 3॥
தஸ்மிந்ஸமவகாரே து ப்ரயுக்தே தே³வதா³நவா: ।
ஹ்ரு’ஷ்டா:ஸமப⁴வந்ஸர்வே கர்மபா⁴வாநுத³ர்ஶநாத் ॥ 4॥
கஸ்யசித்வத² காலஸ்ய மாமாஹாம்பு³ஜஸம்ப⁴வ:

நாட்யம் ஸந்த³ர்ஶயாமோऽத்³ய த்ரிநேத்ராய மஹாத்மநே ॥ 5॥
தத:ஸார்த⁴ம் ஸுரைர்க³த்வா வ்ரு’ஷபா⁴ங்கநிவேஶநம் ।
ஸமப்⁴யர்ச்ய ஶிவம் பஶ்சாது³வாசேத³ம் பிதாமஹ: ॥ 6॥
மயா ஸமவாகரஸ்து யோऽயம் ஸ்ரு’ஷ்ட:ஸுரோத்தம ।
ஶ்ரவணே த³ர்ஶநே சாஸ்ய ப்ரஸாத³ம் கர்துமர்ஹஸி ॥ 7॥
பஶ்யாம இதி தே³வேஶோ த்³ருஹிணம் வாக்யமப்³ரவீத் ।
ததோ மாமாஹ ப⁴க³வாந் ஸஜ்ஜோ ப⁴வ மஹாமதே ॥ 8॥
ததோ ஹிமவத: ப்ரு’ஷ்டே² நாநாநாக³ஸமாகுலே ।
ப³ஹுபூ⁴தக³ணாகீர்ணே ரம்யகந்த³ரநிர்ஜ़ ்ஹரே ॥ 9॥
பூர்வரங்க:³ க்ரு’த: பூர்வம் தத்ராயம் த்³விஜஸத்தமா: ।

நாட்யஶாஸ்த்ரம் அத்⁴யாய: 4

ததா² த்ரிபுரதா³ஹஶ்ச டி³மஸம்ஜ்ஞ: ப்ரயோஜித: ॥ 10॥
ததோ பூ⁴தக³ணாஹ்ரு’ஷ்டா: கர்நபா⁴வாநுகீர்தநாத் ।
மஹாதே³வஶ்ச ஸுப்ரீத: பிதாமஹமதா²ப்³ரவீத் ॥ 11॥
அஹோ நாட்யமித³ம் ஸம்யக் த்வயா ஸ்ரு’ஷ்டம் மஹாமதே ।
யஶஸ்யம் ச ஶுபா⁴ர்த²ம் ச புண்யம் பு³த்³தி⁴விவர்த⁴நம் ॥ 12॥
மயாபீத³ம் ஸ்ம்ரு’தம் ந்ரு’த்யம் ஸந்த்⁴யாகாலேஷு ந்ரு’த்யதா ।
நாநாகரணஸம்யுக்தைரங்க³ஹாரைர்விபூ⁴ஷிதம் ॥ 13॥
பூர்வரங்க³விதா⁴வஸ்மிம்ஸ்த்வயா ஸம்யக்ப்ரயோஜ்யதாம் ।
வர்த⁴மாநகயோகே³ஷு கீ³தேஷ்வாஸாரிதேஷு ச ॥ 14॥
மஹாகீ³தேஷு சைவார்தா²ந்ஸம்யகே³வாபி⁴நேஷ்யஸி ।
யஶ்சாயம் பூர்வரங்க³ஸ்து த்வயா ஶுத்³த: ⁴ ப்ரயோஜித: ॥ 15॥
ஏபி⁴ர்விமிஶ்ரிதஶ்சாயம் சித்ரோ நாம ப⁴விஷ்யதி ।
ஶ்ருத்வா மஹேஶ்வரவச: ப்ரத்யுக்தஸ்து ஸ்வயம்பு⁴வா ॥ 16॥
ப்ரயோக³மங்க³ஹாராணாமாசக்ஷ்வ ஸுரஸத்தம ।
ததஸ்தண்டு³ம் ஸமாஹூய ப்ரோக்தவாந் பு⁴வநேஶ்வர: ॥ 17॥
ப்ரயோக³மங்க³ஹாராணாமாசக்ஷ்வ ப⁴ரதாய வை ।
ததோ யே தண்டு³நா ப்ரோக்தாஸ்த்வங்க³ஹாரா மஹாத்மநா॥ 18॥
தாந்வ: கரணஸம்யுக்தாந்வ்யாக்²யாஸ்யாமி ஸரேசகாந் ।
ஸ்தி²ரஹஸ்தோऽங்க³ஹாரஸ்து ததா² பர்யஸ்தக:ஸ்ம்ரு’த: ॥ 19॥
ஸூசிவித்³த⁴ஸ்ததா²சைவ ஹ்யபவித்³த⁴ஸ்ததை²வ ச ।
ஆக்ஷிப்தகோऽத² விஜ்ஞேயஸ்ததா² சோத்³த⁴ட்டித:ஸ்ம்ரு’த: ॥ 20॥
விஷ்கம்ப⁴ஶ்சைவ ஸம்ப்ரோக்தஸ்ததா²சைவாபராஜித: ।
விஷ்கம்பா⁴பஸ்ரு’தஶ்சைஅவ மத்தாக்ரீட³ஸ்ததை²வ ச ॥ 21॥
ஸ்வஸ்திகோ ரேசிதஶ்சைவ பார்ஶ்வஸ்வஸ்திக ஏவ ச ।
வ்ரு’ஶ்சிகாபஸ்ரு’த: ப்ரோக்தோ ப்⁴ரமரஶ்ச ததா²பர: ॥ 22॥
மத்தஸ்க²லிதகஶ்சைவ மதா³த்³விலஸிதஸ்ததா² ।
க³திமண்ட³லகோ ஜ்ஞேய: பரிச்சி²ந்நஸ்ததை²வ ச ॥ 23॥

பரிவ்ரு’த்தசிதோऽத²ஸ்யாத்ததா²வைஶாக²ரேசித: ।
பராவ்ரு’த்தோऽத² விஜ்ஞேயஸ்ததா²சைவாப்யலாதக: ॥ 24॥
பார்ஶ்வச்சே²தோ³ऽத²ஸம்ப்ரோக்தோ வித்³யுத்³ப்⁴ராந்தஸ்ததை²வ ச ।
ஊரூத்³வ்ரு’த்தஸ்ததா²சைவ ஸ்யாதா³லீட⁴ஸ்ததை²வ ச ॥ 25॥
ரேசிதஶ்சாபி விஜ்ஞேயஸ்ததை²வாச்சு²ரித:ஸ்ம்ரு’த: ।
ஆக்ஷிப்தரேசிதஶ்சைவ ஸம்ப்⁴ராந்தஶ்ச ததா²பர: ॥ 26॥
அபஸர்பஸ்து விஜ்ஞேயஸ்ததா² சார்த⁴நிகுட்டக: ।
த்³வாத்ரிம்ஶதே³தே ஸம்ப்ரோக்தா அங்க³ஹாராஸ்து நாமத: ॥ 27॥
ஏதேஷாம் து ப்ரவக்ஷ்யாமி ப்ரயோக³ம் கரணாஶ்ரயம் ।
ஹஸ்தபாத³ப்ரசாரஶ்ச யதா² யோஜ்ய: ப்ரயோக்த்ரு’பி: ⁴ ॥ 28॥
அங்க³ஹாரேஷு வக்ஷ்யாமி கரணேஷு ச வை த்³விஜா: ।
ஸர்வேஷாமங்க³ஹாராணாம் நிஷ்பத்தி: கரணைர்யத: ॥ 29॥
தாந்யத:ஸம்ப்ரவக்ஷ்யாமி நாமத: கர்மதஸ்ததா² ।
ஹஸ்தபாத³ஸமாயோகோ³ ந்ரு’த்யஸ்ய கரணம் ப⁴வேத் ॥ 30॥
த்³வே ந்ரு’த்தகரணே சைவ ப⁴வதோ ந்ரு’த்தமாத்ரு’கா ।
த்³வாப்⁴யாம் த்ரிபி⁴ஶ்சதுர்பி⁴ர்வாப்யங்க³ஹாரஸ்து மாத்ரு’பி:⁴ ॥ 31॥
த்ரிபி:⁴ கலாபகம் சைவ சதுர்பி:⁴ ஷண்ட³கம் ப⁴வேத் ।
பஞ்சைவ கரணாநி ஸ்யு:ஸங்கா⁴தக இதி ஸ்ம்ரு’த: ॥ 32॥
ஷட்³பி⁴ர்வா ஸப்தபி⁴ர்வாபி அஷ்டபி⁴ர்நவபி⁴ஸ்ததா² ।
கரணைரிஹ ஸம்யுக்தா அங்க³ஹாரா: ப்ரகீர்தா: ॥ 33॥
ஏதேஷாமேவ வக்ஷ்யாமி ஹஸ்தபாத³விகல்பநம் ।
தலபுஷ்பபுடம் பூர்வம் வர்திதம் வலிதோரு ச ॥ 34॥
அபவித்³த⁴ம் ஸமநக²ம் லீநம் ஸ்வஸ்திகரேசிதம் ।
மண்ட³லஸ்வஸ்திகம் சைவ நிகுட்டகமதா²பி ச ॥ 35॥
ததை²வார்த⁴நிகுட்டம் ச கடிச்சி²ந்நம் ததை²வ ச ।
அர்த⁴ரேசிதகம் சைவ வக்ஷ:ஸ்வஸ்திகமேவ ச ॥ 36॥
உந்மத்தம் ஸ்வஸ்திகம் சைவ ப்ரு’ஷ்ட²ஸ்வஸ்திகமேவ ச ।
தி³க்ஸ்வஸ்திகமலாதம் ச ததை²வ ச கடீஸமம் ॥ 37॥

natya04.pdf 3

ஆக்ஷிப்தரேசிதம் சைவ விக்ஷிப்தாக்ஷிப்தகம் ததா² ।
அர்த⁴ஸ்வஸ்திகமுத்³தி³ஷ்டமஞ்சிதம் ச ததா²பரம் ॥ 38॥
பு⁴ஜங்க³த்ராஸிதம் ப்ரோக்தமூர்த்⁴வஜாநு ததை²வ ச ।
நிகுஞ்சிதம் ச மத்தல்லி த்வர்த⁴மத்தல்லி சைவ ஹி ॥ 39॥
ஸ்யாத்³ரேசகநிக்குட்டம் ச ததா² பாதா³பவித்³த⁴கம் ।
வலிதம் கூ⁴ர்ணிதம் சைவ லலிதம் ச ததா²பரம் ॥ 40॥
த³ண்ட³பக்ஷம் ததா²சைவ பு⁴ஜங்க³த்ரஸ்தரேசிதம் ।
நூபுரம் சைவ ஸம்ப்ரோக்தம் ததா²வைஶாக²ரேசிதம் ॥ 41॥
ப்⁴ரமரம் சதுரம் சைவ பு⁴ஜங்கா³ஞ்சிதமேவ ச ।
த³ண்ட³ரேசிதகம் சைவ ததா² வ்ரு’ஶ்சிககுட்டிதம் ॥42॥
கடிப்⁴ராந்தம் ததா²சைவ லதாவ்ரு’ஶ்சிகமேவ ச ।
சி²ந்நம் ச கரணம் ப்ரோக்தம் ததா² வ்ரு’ஶ்சிகரேசிதம் ॥ 43॥
வ்ரு’ஶ்சிகம் வ்யம்ஸிதம் சைவ ததா² பார்ஶ்வநிகுட்டகம் ।
லலாடதிலகம் க்ராந்தம் குஞ்சிதம் சக்ரமண்ட³லம் ॥ 44॥
உரோமண்ட³லமாக்ஷிப்தம் ததா² தலவிலாஸிதம் ।
அர்க³லம் சாத² விக்ஷிப்தமாவ்ரு’த்தம் தோ³லபாத³கம் ॥ 45॥
விவ்ரு’த்தம் விநிவ்ரு’த்தம் ச பார்ஶ்வக்ராந்தம் நிஶும்பி⁴தம் ।
வித்³யுத்ப்⁴ராந்தமதிக்ராந்தம் விவர்திதகமேவ ச ॥ 46॥
க³ஜக்ரீடி³தகம் சைவ தலஸம்ஸ்போ²டிதம் ததா² ।
க³ருட³ப்லுதகம் சைவ க³ண்ட³ஸூசி ததா²பரம் ॥ 47॥
பரிவ்ரு’த்தம் ஸமுத்³தி³ஷ்டம் பார்ஶ்வஜாநு ததை²வ ச ।
க்³ரு’த்⁴ராவலீநகம் சைவ ஸந்நதம் ஸூச்யதா²பி ச ॥ 48॥
அர்த⁴ஸூசீதி கரணம் ஸூசிவித்³த⁴ம் ததை²வ ச ।
அபக்ராந்தம் ச ஸம்ப்ரோக்தம் மயூரலலிதம் ததா² ॥ 49॥
ஸர்பிதம் த³ண்ட³பாத³ம் ச ஹரிணப்லுதமேவ ச ।
ப்ரேங்கோ²லிதம் நிதம்ப³ம் ச ஸ்க²லிதம் கரிஹஸ்தகம் ॥ 50॥
ப்ரஸர்பிதகமுத்³தி³ஷ்டம் ஸிம்ஹவிக்ரீட³தம் ததா² ।

ஸிம்ஹாகர்ஷிதமுத்³வ்ரு’த்தம் ததோ²பஸ்ரு’தமேவ ச ॥ 51॥
தலஸங்க⁴ட்டிதம் சைவ ஜநிதம் சாவஹித்த²கம் ।
நிவேஶமேலகாக்ரீட³மூரூத்³வ்ரு’த்தம் ததை²வ ச ॥ 52॥
மத³ஸ்க²லிதகம் சைவ விஷ்ணுக்ராந்தமதா²பி ச ।
ஸம்ப்⁴ராந்தமத² விஷ்கம்ப⁴முத்³க⁴ட்டிதமதா²பி ச ॥ 53॥
வ்ரு’ஷப⁴க்ரீடி³தம் சைவ லோலிதம் ச ததா²பரம் ।
நாகா³பஸர்பிதம் சைவ ஶகடாஸ்யம் ததை²வ ச ॥ 54॥
க³ங்கா³வதரணம் சைவேத்யுக்தமஷ்டாதி⁴கம் ஶதம் ।
அஷ்டோத்தரஶதம் ஹ்யேதத்கரணாநாம் மயோதி³தம் ॥ 55॥
ந்ரு’த்யே யுத்³தே⁴ நியுத்³தே⁴ ச தத² க³திபரிக்ரமே ।
க³திப்ரசாரே வக்ஷ்யாமி யுத்³த⁴சாரீவிகல்பநம் ॥ 56॥
யத்ர தத்ராபி ஸம்யோஜ்யமாசார்யைர்நாட்யஶக்திந: ।
ப்ராயேண கரணே கார்யோ வாமோ வக்ஷ:ஸ்தி²த: கர: ॥ 57॥
சரணஸ்யாநுக³ஶ்சாபி த³க்ஷிணஸ்து ப⁴வேத்கர: ।
ஹஸ்தபாத³ப்ரசாரந்து கடிபார்ஶ்வோருஸம்யுதம் ॥ 58॥
உர:ப்ரு’ஷ்டோ²த³ரோபேதம் வக்ஷ்யமாணம் நிபோ³த⁴த ।
யாநி ஸ்தா²நாநி யாஶ்சார்யோ ந்ரு’த்யஹஸ்தாஸ்ததை²வ ச ॥ 59॥
ஸா மாத்ரு’கேதி விஜ்ஞேயா தத்³யோகா³த்கரணம் ப⁴வேத் ।
கடீ கர்ணஸமா யத்ர கோர்பராம்ஸஶிரஸ்ததா² ॥ 60॥
ஸமுந்நதமுரஶ்சைவ ஸௌஷ்ட²வம் நாம தத்³ப⁴வேத் ।
வாமே புஷ்பபுட: பார்ஶ்வே பாதோ³ऽக்³ரதலஸஞ்சர: ॥ 61॥
ததா² ச ஸந்நதம் பார்ஶ்வம் தலபுஷ்பபுடம் ப⁴வேத் ।
குஞ்சிதௌ மணிப³ந்தே⁴ து வ்யாவ்ரு’த்தபரிவர்திதௌ ॥ 62॥
ஹஸ்தௌ நிபதிதௌ சோர்வோர்வர்திதம் கரணம் து தத் ।
ஶுகதுண்டௌ³ யதா³ஹஸ்தௌ வ்யாவ்ரு’த்தபரிவர்திதௌ ॥ 63॥
உரூ ச வலிதௌ யஸ்மிந்வலிதோருகமுச்யதே ।
ஆவர்த்ய ஶுகதுண்டா³க்²யமூருப்ரு’ஷ்டே² நிபாதயேத் ॥ 64॥

வாமஹதஶ்ச வக்ஷ:ஸ்தோ²ऽப்யபவித்³த⁴ம் து தத்³ப⁴வேத் ।
ஶ்லிஷ்டௌ ஸமநகௌ² பதௌ³ கரௌ சாபி ப்ரலிம்பி³தௌ ॥ 65॥
தே³ஹ:ஸ்வாபா⁴விகோ யத்ர ப⁴வேத்ஸமநக²ம் து தத் ।
பதாகாஞ்ஜலி வக்ஷ:ஸ்த²ம் ப்ரஸாரிதஶிரோத⁴ரம் ॥ 66॥
நிஹஞ்சிதாம்ஸகூடம் ச தல்லிநம் கரணம் ஸ்ம்ரு’தம் ।
ஸ்வஸ்திகௌ ரேசிதாவித்³தௌ⁴ விஶ்லிஷ்டௌ கடிஸம்ஶ்ரிதௌ ॥ 67॥
யத்ர தத்கரணம் ஜ்ஞேயம் பு³தை:⁴ ஸ்வஸ்திகரேசிதம் ।
ஸ்வஸ்திகௌ து கரௌ க்ரு’த்வா ப்ராங்க³முகோ²ர்த்⁴வதலௌ ஸமௌ ॥ 68॥
ததா² ச மண்ட³லம் ஸ்தா²நம் மண்ட³லஸ்வஸ்திகம் து தத் ।
நிகுட்டிதௌ யதா³ஹஸ்தௌ ஸ்வபா³ஹுஶிரஸோऽந்தரே ॥ 69॥
பாதௌ³ நிகுட்டிதௌ சைவ ஜ்ஞேயம் தத்து நிகுட்டகம் ।
அஞ்சிதௌ பா³ஹுஶிரஸி ஹஸ்தஸ்த்வபி⁴முகா²ங்கு³லி: ॥ 70॥
நிகுஞ்சிதார்த⁴யோகே³ந ப⁴வேத³ர்த²நிகுட்டகம் ।
பர்யாயஶ: கடிஶ்சி²ந்நா பா³ஹ்வோ: ஶிரஸி பல்லவௌ ॥ 71॥
புந:புநஶ்ச கரணம் கடிச்சி²நம் து தத்³ப⁴வேத் ।
அபவித்³த⁴கர:ஸூச்யா பாத³ஶ்சைவ நிகுட்டித: ॥ 72॥
ஸம்ந்நதம் யத்ர பார்ஶ்வம் ச தத்³ப⁴வேஅர்த⁴ரேசிதம் ।
ஸ்வஸ்திகௌ சரணௌ யத்ர கரௌ வக்ஷஸி ரேசிதௌ ॥ 73॥
நிகுஞ்சிதம் ததா² வக்ஷோ வக்ஷஸ்ஸ்வஸ்திகமேவ தத் ।
ஆஞ்சிதேந து பாதே³ந ரேசிதௌ து கரௌ யதா³ ॥ 74॥
உந்மதம் கரணம் தத்து விஜ்ஞேயம் ந்ரு’த்யகோவிதை:³ ।
ஹஸ்தாப்⁴யாமத² பாதா³ப்⁴யாம் ப⁴வத:ஸ்வஸ்திகௌ யதா³ ॥ 75॥
தத்ஸ்வஸ்திகமிதி ப்ரோக்தம் கரணம் கரணார்தி²பி: ⁴ ।
விக்ஷிப்தாக்ஷிப்தபா³ஹுப்⁴யாம் ஸ்வஸ்திகௌ சரணௌ யதா³ ॥ 76॥
அபக்ராந்தார்த⁴ஸூசிப்⁴யாம் தத்ப்ரு’ஷ்ட²ஸ்வஸ்திகம் ப⁴வேத் ।
பார்ஶ்வயோரக்³ரதஶ்சைவ யத்ர ஶ்லிஷ்ட: கரோ ப⁴வேத் ॥ 77॥
ஸ்வஸ்திகௌ ஹஸ்தபாதா³ப்⁴யாம் தத்³தி³க்ஸ்வஸ்திகமுச்யதே ।
அலாதம் சரணம் க்ரு’த்வா வ்யம்ஸயேத்³த³க்ஷிணம் கரம் ॥ 78॥

ஊர்த்⁴வஜாநுக்ரமம் குர்யாத³லாதகமிதி ஸ்ம்ரு’தம் ।
ஸ்வஸ்திகாபஸ்ரு’த: பாத:³ கரௌ நாபி⁴கடிஸ்தி²தௌ ॥ 79॥
பார்ஶ்வமுத்³வாஹிதம் சைவ கரணம் தத்கடீஸமம் ।
ஹஸ்தௌ ஹ்ரு’தி³ ப⁴வேத்³வாம:ஸவ்யஶ்சாக்ஷிப்தரேசித: ॥80॥
ரேசிதஶ்சாபவித்³த⁴ஶ்ச தத்ஸ்யாதா³க்ஷிப்தரேசிதம் ।
விக்ஷிப்தம் ஹஸ்தபாத³ம் ச தஸைவாக்ஷேபணம் புந: ॥ 81॥
யத்ர தத்கரணம் ஜ்ஞேயம் விக்ஷிப்தாக்ஷிப்தப்தகம் த்³விஜா: ।
ஸ்வஸ்திகௌ சரணௌ க்ரு’த்வா கரிஹஸ்தம் ச த³க்ஷிணம் ॥ 82॥
வக்ஷஸ்தா²நே ததா² வாமமர்த⁴ஸ்வஸ்திகமாதி³ஶேத் ।
வ்யாவ்ரு’த்தபரிவ்ரு’த்தஸ்து ஸ ஏவ து கரோ யதா³ ॥ 83॥
அஞ்சிதோ நாஸிகாக்³ரே து தத³ஞ்சிதமுதா³ஹ்ரு’தம் ।
குஞ்சிதம் பாத³முத்க்ஷிப்ய த்ர்யஶ்ரமூரும் விவர்தயேத் ॥ 84॥
கடிஜாநுவிவர்தாச்ச பு⁴ஜங்க³த்ராஸிதம் ப⁴வேத் ।
குஞ்சிதம் பாத³முத்க்ஷிப்ய ஜநுஸ்தநஸமம் ந்யஸேத் ॥ 85॥
ப்ரயோக³வஶகௌ³ஹஸ்தாவூர்த்⁴வஜாநு ப்ரகீர்திதம் ।
வ்ரு’ஶ்சிகம் சரணம் க்ரு’த்வா கரம் பார்ஶ்வே நிகுஞ்சயேத் ॥ 86॥
நாஸாக்³ரே த³க்ஷிணம் சைவ ஜ்ஞேயம் தத்து நிகுஞ்சிதம் ।
வாமத³க்ஷிணபாதா³ப்⁴யாம் கூ⁴ர்ணமாநோபஸர்பணை: ॥87॥
உத்³வேஷ்டிதாபவித்³தை⁴ஶ்ச ஹஸ்தைர்மத்தல்ல்யுதா³ஹ்ரு’தம் ।
ஸ்ஸ்க²லிதாபஸ்ரு’தௌ பாதௌ³ வாமஹஸ்தஶ்ச ரேசித: ॥ 88॥
ஸவ்யஹஸ்த: கடிஸ்த:²ஸ்யாத³ர்த⁴மத்தல்லி தத்ஸ்ம்ரு’தம் ।
ரேசிதோ த³க்ஷிணோ ஹஸ்த: பாத:³ஸவ்யோ நிகுட்டித: ॥ 89॥
தோ³லா சைவ ப⁴வேத்³வாமஸ்தத்³ரேசிதநிகுட்டிதம் ।
கார்யௌ நாபி⁴தடே ஹஸ்தௌ ப்ராங்முகௌ² க²டகாமுகௌ² ॥ 90॥
ஸூசீவித்³தா⁴வபக்ராந்தௌ பாதௌ³ பாதா³பவித்³த⁴கே ।
அபவித்³தோ⁴ ப⁴வேத்³த⁴ஸ்த:ஸூசீபாத³ஸ்ததை²அவ ச ॥ 91॥
ததா² த்ரிகம் விவ்ரு’த்தம் ச வலிதம் நாம தத்³ப⁴வேத் ।

வர்திதாகூ⁴ர்ணித:ஸவ்யோ ஹஸ்தோ வாமஶ்ச தோ³லித: ॥ 92॥
ஸ்வஸ்திகாபஸ்ரு’த: பாத:³ கரணம் கூ⁴ர்ணிதம் து தத் ।
கரிஹஸ்தோ ப⁴வேத்³வாமோ த³க்ஷிணஶ்ச விவர்தித: ॥ 93॥
ப³ஹுஶ:குட்டித: பதோ³ ஜ்ஞேயம் தல்லலிதம் பு³தை: ⁴ ।
ஊர்த்⁴வஜாநும் விதா⁴யாத² தஸ்யோபரி லதாம் ந்யஸேத் ॥ 94॥
த³ண்ட்³பக்ஷம் தத்ப்ரோக்தம் கர்ணம் ந்ரு’த்யவேதி³பி: ⁴ ।
பு⁴ஜங்க³த்ராஸிதம் க்ரு’த்வா யத்ரோபா⁴வபி ரேசிதௌ ॥ 95॥
வாமபார்ஶ்வஸ்த்²தௌ ஹஸ்தௌ பு⁴ஜங்க³த்ரஸ்தரேசிதம் ।
த்ரிகம் ஸுவலிதம் க்ரு’த்வா லதாரேசிதகௌ கரௌ ॥ 96॥
நூபுர்ஶ்ச ததா² பாத:³ கரண்Eநூபுரே ந்யஸேத் ।
ரேசிதௌ ஹஸ்தபாதௌ³ ச கடீ க்³ரீவா ச ரேசிதா ॥ 97॥
வைஶாக²ஸ்தா²நகேநைதத்³ப⁴வேவைஶாக²ரேசிதம் ।
ஆக்ஷிப்த:ஸ்வஸ்திக: பாத:³ கரௌ சோத்³வேஷ்டிதௌ ததா² ॥ 98॥
த்ரிகஸ்ய வலநாச்சைவ ஜ்ஞேயம் ப்⁴ரமரகம் து தத் ।
அஞ்சித:ஸ்யாத்கரோ வாம:ஸவ்யஶ்சதுர ஏவ து ॥ 99॥
த³க்ஷிண:குட்டித: பாத³ஶ்சதுரம் தத்ப்ரகீர்திதம் ।
பு⁴ஜங்க³த்ராஸித: பாதோ³ த³க்ஷிணோ ரேசித: கர: ॥ 100॥
லதாக்²யஶ்ச கரோ வாமோ பு⁴ஜங்கா³ஞ்சிதகம் ப⁴வேத் ।
விக்ஷிப்தம் ஹஸ்தபாத³ம் து ஸமந்தாத்³யத்ர த³ண்ட³வத் ॥ 101॥
ரேச்யதே தத்³தி⁴ கரணம் ஜ்ஞேயம் த³ண்ட³கரேசிதம் ।
வ்ரு’ஶ்சிகம் சரணம் க்ரு’த்வா த்³வாவப்யத² நிகுட்டிதௌ ॥ 102॥
விதா⁴தவ்யௌ கரௌ தத்து ஜ்ஞேயம் வ்ரு’ஶ்சிககுட்டிதம் ।
ஸூசிம் க்ரு’த்வாபவித்³த⁴ம் ச த³க்ஷிணம் சரணம் ந்யஸேத் ॥ 103॥
ரேசிதா ச கடிர்யத்ர கடிப்⁴ராந்தம் தது³ச்யதே ।
அஞ்சித: ப்ரு’ஷ்ட²த: பாத:³குஞ்சிதோர்த்⁴வதலாங்கு³லி: ॥ 104॥
லதாக்²யஶ்ச கரோ வாமஸ்தல்லதாவ்ரு’ஶ்சிகம் ப⁴வேத் ।
அலபத்³ம: கடீதே³ஶே சி²ந்நா பர்யாயஶ: கடீ ॥ 105॥

வைஶாக²ஸ்தா²நகேநேஹ தச்சி²ந்நம் கரணம் ப⁴வேத் ।
வ்ரு’ஶ்சிகம் சரணம் க்ரு’த்வா ஸ்வஸ்திகௌ ச கரவுபௌ⁴ ॥ 106॥
ரேசிதௌ விப்ரகீர்ணௌ ச கரௌ வ்ரு’ஶ்சிகரேசிதம் ।
பா³ஹுஶீர்ஷாஞ்சிதௌ ஹஸ்தௌ பாத:³ ப்ரு’ஷ்டா²ஞ்சிதஸ்ததா² ॥ 107॥
தூ³ரஸந்நதப்ரு’ஷ்ட²ம் ச வ்ரு’ஶ்சிகம் தத்ப்ரகீர்திதம் ।
ஆலீட⁴ம் ஸ்தா²நகம் யத்ர கரௌ வக்ஷஸி ரேசிதௌ ॥ 108॥
ஊர்த்⁴வாதோ⁴ விப்ரகீர்ணௌ ச வ்யம்ஸிதம் கரணம் து தத் ।
ஹஸ்தௌ து ஸ்வஸ்திகௌ பார்ஶ்வே ததா² பாதோ³ நிகுட்டித: ॥ 109॥
யத்ர தத்கரணம் ஜ்ஞேயம் பு³தை:⁴ பார்ஶ்வநிகுட்டிதம் ।
வ்ரு’ஶ்சிகம் சரணம் க்ரு’த்வா பாத³ஸ்யாங்கு³ஷ்ட²கேந து ॥ 110॥
லலாடே திலகம் குர்யால்லலாடதிலகம் து தத் ।
ப்ரு’ஷ்ட²த:குஞ்சிதம் க்ரு’த்வா வ்யதிக்ராந்தக்ரமம் தத: ॥ 111॥
ஆக்ஷிப்தௌ ச கரௌ கார்யௌ க்ராந்தகே கரணே த்³விஜா: ।
ஆத்³ய: பாதோ³ நத: கார்ய:ஸவ்யஹஸ்தஶ்ச குஞ்சித: ॥ 112॥
உத்தாநோ வாமபார்ஶ்வஸ்த²ஸ்தத்குஞ்சிதமுதா³ஹ்ரு’தம் ।
ப்ரலம்பி³தாப்⁴யாம் பா³ஹுப்⁴யாம் யத்³கா³த்ரேணாநதேந ச ॥ 113॥
அப்⁴யந்தராபவித்³த: ⁴ ஸ்யாத்தஜ்ஜ்ஞேயம் சக்ரமண்ட³லம் ।
ஸ்வஸ்திகாபஸ்ரு’தௌ பாதா³வபவித்³த⁴க்ரமௌ யதா³ ॥ 114॥
உரோமண்ட³லகௌ ஹஸ்தாவுரோமண்ட³லிகஸ்து தத் ।
ஆக்ஷிப்தம் ஹஸ்தபாத³ம் ச க்ரியதே யத்ர வேக³த: ॥ 115॥
ஆக்ஷிஓதம் நாம கரணம் விஜ்ஞேயம் தத்த்³விஜோத்தமா: ।
ஊர்த்⁴வாங்கு³லிதல: பாத:³ பார்ஶ்வேநோர்த்⁴வம் ப்ரஸாரித: ॥ 116॥
ப்ரகுர்யாத³ஞ்சிததலௌ ஹஸ்தௌ தலவிலாஸிதே ।
ப்ரு’ஷ்ட²த: ப்ரஸ்ரு’த: பாதௌ³ த்³வௌ தாலாவர்த⁴மேவ ச ॥ 117॥
தஸ்யேவ சாநுகோ³ஹஸ்த: புரதஸ்த்வர்க³லம் து தத் ।
விக்ஷிப்தம் ஹஸ்தபாத³ம் ச ப்ரு’ஷ்ட²த: பார்ஶ்வதோऽபி வா ॥ 118॥
ஏகமார்க³க³தம் யத்ர தத்³விக்ஷிப்தமுதா³ஹ்ரு’தம் ।
ப்ரஸார்ய குஞ்சிதம் பாத³ம் புநராவர்தயேத் த்³ருதம் ॥ 119॥

natya04.pdf 9



நாட்யஶாஸ்த்ரம் அத்⁴யாய: 4

ப்ரயோக³வஶகௌ³ஹஸ்தௌ ததா³வர்தமுதா³ஹ்ரு’தம் ।
குஞ்சிதம் பாத³முத்க்ஷிப்ய பார்ஶ்வாத்பார்ஶ்வம் து டோ³லயேத் ॥ 120॥
ப்ரயோக³வஶகௌ³ஹஸ்தௌ டோ³லாபாத³ம் தது³ச்யதே ।
ஆக்ஷிப்தம் ஹஸ்தபாத³ம் ச த்ரிகம் சைவ விவர்தயேத் ॥ 121॥
ரேசிதௌ ச ததா²ஹஸ்தௌ விவ்ரு’த்தே கரணே த்³விஜா: ।
ஸூசீவித்³த⁴ம் விதா⁴யாத² த்ரிகம் து விநிவர்தயேத் ॥ 122॥
கரௌ ச ரேசிதௌ கார்யௌ விநிவ்ரு’த்தே த்³விஜோத்தம: ।
பார்ஶ்வக்ராந்தக்ரமம் க்ரு’த்வா புரஸ்தாத³த² பாதயேத் ॥ 123॥
ப்ரயோக³வஶகௌ³ஹஸ்தௌ பார்ஶ்வக்ராந்தம் தது³ச்யதே ।
ப்ரு’ஷ்ட²த:குஞ்சித: பாதௌ³ வக்ஷஶ்சைவ ஸமுந்நதம் ॥ 124॥
திலகே ச கர:ஸ்தா²ப்யஸ்தந்நிஸ்தம்பி⁴தமுச்யதே ।
ப்ரு’ஷ்ட²தோ வலிதம் பாத³ம் ஶிரோக்⁴ரு’ஷ்டம் ப்ரஸாரயேத் ॥ 125॥
ஸர்வதோ மண்ட³லாவித்³த⁴ம் வித்³யுத்³ப்⁴ராந்தம் தது³ச்யதே ।
அதிக்ராந்தக்ரமம் க்ரு’த்வா புரஸ்தாத்ஸம்ப்ரஸாரயேத் ॥ 126॥
ப்ரயோக³வஶகௌ³ஹஸ்தாவதிக்ராந்தே ப்ரகீர்திதௌ ।
ஆக்ஷிப்தம் ஹஸ்தபாத³ம் ச த்ரிகம் சைவ விவர்திதம் ॥ 127॥
த்³விதீயோ ரேசிதோ ஹஸ்தோ விவர்திதகமேவ தத் ।
கர்ணேऽஞ்சித: கரோ வாமோ லதாஹஸ்தஶ்ச த³க்ஷிண: ॥ 128॥
தோ³லாபாத³ஸ்ததா²சைவ க³ஜக்ரீடி³தகம் ப⁴வேத் ।
த்³ருதமுத்க்ஷிப்ய சரணம் புரஸ்தாத³த² பாதயேத் ॥ 129॥
தலஸம்ஸ்போ²டிதௌ ஹஸ்தௌ தலஸம்ஸ்போ²டிதே மதௌ ।
ப்ரு’ஷ்ட²ப்ரஸாரித: பாத:³லதாரேசிதகௌ கரௌ ॥ 130॥
ஸமுந்நதம் ஶிரஶ்சைவ க³ருட³ப்லுதகம் ப⁴வேத் ।
ஸூசிபாதோ³ நதம் பார்ஶ்வமேகோ வக்ஷ:ஸ்தி²த: கர: ॥ 131॥
த்³விதீயஶ்சாஞ்சிதோ க³ண்டே³ க³ண்ட³ஸூசீ தது³ச்யதே ,

ஊர்த்⁴வாபவேஷ்டிதௌ ஹஸ்தௌ ஸூசீபாதோ³ விவர்தித: ॥ 132॥
பரிவ்ரு’த்தத்ரிகம் சைவ பரிவ்ரு’த்தம் தது³ச்யதே ।

ஏக:ஸமஸ்தி²த: பாத³ஊருப்ரு’ஷ்டே²ஸ்தி²தோऽபர: ॥ 133॥
முஷ்டிஹஸ்தஶ்ச வக்ஷ:ஸ்த:² பார்ஶ்வஜாநு தது³ச்யதே ।
ப்ரு’ஷ்ட²ப்ரஸாரித: பாத:³ கிஞ்சிதஞ்சித ஜாநுக: ॥ 134॥
யத்ர ப்ரஸாரிதோ பா³ஹூ தத்ஸ்யாத் க்³ரு’த்⁴ராவலீநகம் ।
உத்ப்லுத்ய சரணௌ கார்யாவக்³ரத:ஸ்வஸ்திகஸ்தி²தௌ ॥ 135॥
ஸந்நதௌ ச ததா²ஹஸ்தௌ ஸந்நதம் தது³தா³ஹ்ரு’தம் ।
குஞ்சிதம் பாத³முத்க்ஷிப்ய குர்யாத³க்³ரஸ்தி²தம் பு⁴வி ॥ 136॥
ப்ரயோக³வஶகௌ³ஹஸ்தௌ ஸா ஸூசீ பரிகீர்திதா ।
அலபத்³ம: ஶிரோஹஸ்த:ஸூசீபாத³ஶ்ச த³க்ஷிண: ॥ 137॥
யத்ர தத்கரணம் ஜ்ஞேஅயமர்த⁴ஸூசீதி நாமத: ।
பாத³ஸூச்யா யதா³ பாதோ³ த்³விதீயஸ்து ப்ரவித்⁴யதே ॥ 138॥
கடிவக்ஷ:ஸ்தி²தௌ ஹஸ்தௌ ஸூசீவித⁴ம் தது³ச்யதே ।
க்ரு’த்வோருவலிதம் பாத³மபக்ராந்தக்ரமம் ந்யஸேத் ॥ 139॥
ப்ரயோக³வஶகௌ³ஹஸ்தவபக்ராந்தம் தது³ச்யதே ।
வ்ரு’ஶ்சிகம் சரணம் க்ரு’த்வா ரேசிதௌ ச ததா² கரௌ ॥ 140॥
ததா² த்ரிகம் விவ்ரு’த்தம் ச மயூரலலிதம் ப⁴வேத் ।
அஞ்சிதாபஸ்ரு’தௌ பாதௌ³ ஶிரஶ்ச பரிவாஹிதம் ॥ 141॥
ரேசிதௌ ச ததா²ஹஸ்தௌ தத்ஸர்பிதமுதா³ஹ்ரு’தம் ।
நூபுரம் சரணம் க்ரு’த்வா த³ண்ட³பாத³ம் ப்ரஸாரயேத் ॥ 142॥
க்ஷிப்ராவித்³த⁴கரம் சைவ த³ண்ட³பாத³ம் தது³ச்யதே ।
அதிக்ராந்தக்ரமம் க்ரு’த்வா ஸமுத்ப்லுத்ய நிபாதயேத் ॥ 143॥
ஜங்கா⁴ஞ்சிதோபரி க்ஷிப்தா தத்³வித்³யாத்³த⁴ரிணப்லுதம் । (see the cluster NghA. A

new ligature may be added to represent this cluster)

டோ³லாபாத³க்ரமம் க்ரு’த்வா ஸமுத்ப்லுத்ய நிபாதயேத் ॥144॥
பரிவ்ரு’த்தத்ரிகம் சைவ தத்ப்ரேங்கோ²லிதமுச்யதே ।
பு⁴ஜாவூர்த்⁴வவிநிஷ்க்ராந்தௌ ஹஸ்தௌ சாபி⁴ ( தோ⁴ )முகா²ங்கு³லீ ॥ 145॥
ப³த்³தா⁴ சாரீ தத²சைவ நிதம்பே³ கரணே ப⁴வேத் ।
தோ³லாபாத³க்ரமம் க்ரு’த்வா ஹஸ்தௌ தத³நுகா³வுபௌ⁴அ ॥ 146॥

ரேசிதௌ கூ⁴ர்ணிதௌ வாபி ஸ்க²லிதம் கரணம் ப⁴வேத் ।
ஏகோ வக்ஷ:ஸ்தி²தோ ஹஸ்த: ப்ரோத்³வேஷ்டிததலோऽபர: ॥ 147॥
அஞ்சிதஶ்சரணஶ்சைவ ப்ரயோஜ்ய: கரிஹஸ்தகே ।
ஏகஸ்து ரேசிதோ ஹஸ்தோ லதாக்²யஸ்து ததா² பர: ॥ 148॥
ப்ரஸர்பிததலௌ பாதௌ³ ப்ரஸர்பிதகமேவ தத் ।
அலாதம் ச புர:க்ரு’த்வா த்³விதீயம் ச த்³ருதக்ரமம் ॥ 149॥
ஹஸ்தௌ பாதா³நுகௌ³ சாபி ஸிம்ஹவிக்ரீடி³தே ஸ்ம்ரு’தௌ ।
ப்ரு’ஷ்ட²ப்ரஸர்பித: பாத³ஸ்ததா²ஹஸ்தௌ நிகுஞ்சிதௌ ॥ 150॥
புநஸ்ததை²வ கர்தவ்யௌ ஸிம்ஹாகர்ஷ்தகே த்³விஜா: ।
ஆக்ஷிப்தஹஸ்தமாக்ஷிப்ததே³ஹமாக்ஷிப்தபாத³கம் ॥ 151॥
அத்³வ்ரு’த்தகா³த்ரமித்யேதது³த்³வ்ரு’தாம் கரணம் ஸ்ம்ரு’தம் ।
ஆக்ஷிப்தசரணஶ்சைகோ ஹஸ்தௌ தஸ்யைவ சாநுகௌ³ ॥ 152॥
ஆநதம் ச தத² கா³த்ரம் தயோபஸ்ரு’தகம் ப⁴வேத்
தோ³லாபாத³க்ரமம் க்ரு’த்வா தலஸங்க⁴ட்டிதௌ கரௌ ॥ 153॥
ரேசயேச்ச கரம் வாமம் தலஸங்க⁴ட்டிதே ஸதா³ ।
ஏகோ வக்ஷ:ஸ்தி²தோ ஹஸ்தோ த்³வ்தீயஶ்ச ப்ரலம்பி³த: ॥ 154॥
தலாக்³ரஸம்ஸ்தி²த: பாதோ³ ஜநிதே கரணே ப⁴வேத் ।
ஜநிதம் கரணம் க்ரு’த்வா ஹஸ்தௌ சாபி⁴முகா²ங்கு³லீ ॥ 155॥
ஶநைர்நிபதிதோ சைவ ஜ்ஞேயம் தத³வஹித்த²கம் ।
கரௌ வக்ஷ:ஸ்தி²தௌ கார்யாவுரௌ நிர்பு⁴க்³நமேவ ச ॥ 156॥
மண்ட³லஸ்தா²நகம் சைவ நிவேஶம் கரணம் து தத் ।
தலஸஞ்சரபாதா³ப்⁴யாமுத்ப்லுத்ய பதநம் ப⁴வேத் ॥157॥
ஸம்நதம் வலிதம் கா³த்ரமேலகாக்ரீடி³தம் து தத் ।
கரமாவ்ரு’த்தகரணமூருப்ரு’ஷ்டே²ऽஞ்சிதம் ந்யஸேத் ॥ 158॥
ஜங்கா⁴ஞ்சிதா ததோ²த்³வ்ரு’த்தா ஹ்யூரூத்³வ்ரு’த்தம் து தத்³ப⁴வேத் ।
கரௌ ப்ரலம்பி³தௌ கார்யோ ஶிரஶ்ச பரிவாஹிதம் ॥ 159॥
பாதௌ³ ச வலிதாவித்⁴தௌ³அ மத³ஸ்க²லிதகே த்³விஜா: ।

புர: ப்ரஸாரித: பாத:³குஞ்சிதோ க³க³நோந்முக:² ॥ 160॥
கரௌ ச ரேசிதௌ யத்ர விஷ்ணுக்ராந்தம் தது³ச்யதே ।
கரமாவர்திதம் க்ரு’த்வா ஹ்யூருப்ரு’ஷ்டே² நிகுஞ்சயேத் ॥161॥
ஊருஶ்சைவ ததா²வித்³த: ⁴ ஸம்ப்⁴ராந்தம் கரணம் து தத் ।
அபவித்³த: ⁴ கர:ஸூச்யா பாத³ஶ்சைவ நிகுட்டித: ॥ 162॥
வக்ஷ:ஸ்த²ஶ்ச கரோ வாமோ விஷ்கம்பே⁴ கரணே ப⁴வேத் ।
பாதா³வுத்³த⁴ட்டிதௌ கார்யௌ தலஸங்க⁴ட்டிதௌ கரௌ ॥ 163॥
நதஶ்ச பார்ஶ்வம் கர்தவ்யம் பு³தை⁴ருத்³த⁴ட்டிதே ஸதா³ ।
ப்ரயுஜ்யாலாதகம் பூர்வம் ஹஸ்தௌ சாபி ஹி ரேசயேத் ॥ 164॥
குஞ்சிதாவஞ்சிதௌ சைவ வ்ரு’ஷப⁴க்ரீடி³தே ஸதா³ ।
ரேசிதாவஞ்சிதௌ ஹஸ்தௌ லோலிதம் வர்திதம் ஶிர: ॥ 165॥
உப⁴யோ:பார்ஶ்வயோர்யத்ர தல்லோலிதமுதா³ஹ்ரு’தம் ।
ஸ்வஸ்திகாபஸ்ரு’தௌ பாதௌ³ ஶிரஶ்ச பரிவாஹிதம்॥ 166॥
ரேசிதௌ ச ததா²ஹஸ்தௌ ஸ்யாதாம் நாகா³பஸர்பிதே ।
நிஷண்ணாங்க³ஸ்து சரணம் ப்ரஸார்ய தலஸஞ்சரம் ॥ 167॥
உத்³வாஹிதமுர: க்ரு’த்வா ஶகடாஸ்யம் ப்ரயோஜயேத் ।
ஊர்த்⁴வாங்கு³லிதலௌ பாதௌ³ த்ரிபதாகாவதோ⁴முகௌ² ॥ 168॥
ஹஸ்தௌ ஶிரஸ்ஸந்நதம் ச க³ங்கா³வதரணம் த்விதி ।
யாநி ஸ்தா²நாநி யாஶ்சார்யோ வ்யாயாமே கதி²தாநி து ॥ 169॥
பாத³ப்ரசாரஸ்த்வேஷாம் து கரணாநாமயம் ப⁴வேத் ।
யே சாபி ந்ரு’த்தஹஸ்தாஸ்து க³தி³தா ந்ரு’த்தகர்மணி ॥ 170॥
தேஷாம் ஸமாஸதோ யோக:³ கரணேஷு விபா⁴வ்யதே ।
ப்ராயேண கரணே கார்யோ வாமோ வக்ஷ:ஸ்தி²த: கர: ॥ 171॥
சரணஶ்சாநுக³ஶ்சாபி த³க்ஷிணஸ்து ப⁴வேத்கர: ।
சார்யஶ்சைவ து யா: ப்ரோக்தா ந்ரு’த்தஹஸ்தாஸ்ததை²வ ச ॥ 172॥
ஸா மாத்ரு’கேதி விஜ்ஞேயா தத்³பே⁴தா³த்கரணாநி து ।
அஷ்டோத்தரஶதம் ஹ்யேதத்கரணாநாம் மயோதி³தம் ॥ 173॥

அத: பரம் ப்ரவக்ஷ்யாமி ஹ்யங்க³ஹாரவிகல்பநம் ।
ப்ரஸார்யோத்க்ஷிப்ய ச கரௌ ஸமபாத³ம் ப்ரயோஜயேத் ॥ 174॥
வ்யம்ஸிதாபஸ்ரு’தம் ஸவ்யம் ஹஸ்தமூர்த்⁴வம் ப்ரஸாரயேத் ।
ப்ரத்யாலீட⁴ம் தத:குர்யாத் ததை²வ ச நிகுட்டகம் ॥ 175॥
ஊரூத்³வ்ரு’த்தம் தத:குர்யாத³க்ஷிப்தம் ஸ்வஸ்திகம் தத: ।
நிதம்ப³ம் கரி ஹஸ்தம் ச கடிச்சி²ந்நம் ச யோக³த: ॥ 176॥
ஸ்தி²ரஹஸ்தோ ப⁴வேதே³ஷ த்வங்க³ஹாரோ ஹரப்ரிய: ।
தலபுஷ்பாபவித்³தே⁴ த்³வே வர்திதம் ஸம்நிகுட்டிகம் ॥ 177॥
ஊரூத்³வ்ரு’த்தம் ததா²க்ஷிப்தமுரோமண்ட³லமேவ ச ।
நிதம்ப³ம் கரிஹஸ்தம் ச கடிச்சி²ந்நம் ததை²வ ச ॥ 178॥
ஏஷ பர்யஸ்தகோ நாம ஹ்யங்க³ஹாரோ ஹரோத்³ப⁴வ: ।
அலபல்லவஸூசீம் ச க்ரு’த்வா விக்ஷிப்தமேவ ச ॥179॥
ஆவர்திதம் தத:குர்யாத்ததை²அவ ச நிகுட்டகம் ।
ஊரூத்³வ்ரு’த்தம் ததா²க்ஷிப்தமுரோமண்ட³லமேவ ச ॥ 189॥
கரிஹஸ்தம் கடிச்சி²ந்நம் ஸூசீவித்³தோ⁴ ப⁴வேத³யம் ।
அபவித்³த⁴ம் து கரணம் ஸூசீவித்³த⁴ம் ததை²வ ச ॥ 181॥
உத்³வேஷ்டிதேந ஹஸ்தேந த்ரிகம் து பரிவர்தயேத் ।
உரோமண்ட³லகௌ ஹஸ்தௌ கடிச்சி²ந்நம் ததை²வ ச ॥ 182॥
அபவித்³தோ⁴ऽங்க³ஹாராஶ்ச விஜ்ஞேயோऽயம் ப்ரயோக்த்ரு’பி: ⁴ ।
கரணம் நூபுரம் க்ரு’த்வா விக்ஷிப்தாலாதகே புந: ॥ 183॥
புநராக்ஷிப்தகம் குர்யாது³ரோமண்ட³லகம் ததா² ।
நிதம்ப³ம் கரிஹஸ்தம் ச கடிச்சி²ந்நம் ததை²வ ச ॥ 184॥
ஆக்ஷிப்தக:ஸ விஜ்ஞேயோ ஹ்யங்க³ஹார: ப்ரயோக்த்ரு’பி: ⁴ ।
உத்³வேஷ்டிதாபவித்³த⁴ஸ்து கர: பாதோ³ நிகுட்டித: ॥ 185॥
புநஸ்தைநைவ யோகே³ந வாமபார்ஶ்வே ப⁴வேத³த² ।
உரோமண்ட³லகௌ ஹஸ்தௌ நிதம்ப³ம் கரிஹஸ்தகம் ॥ 186

கர்தவ்யம் ஸகடிச்சி²ந்நம் ந்ரு’த்யே தூத்³த⁴ட்டிதே ஸதா³ ।
பர்யாயோத்³வேஷ்டிதௌ ஹஸ்தௌ பாதௌ³சைவ நிகுட்டிதௌ ॥ 187॥

குஞ்சிதாவஞ்சிதௌஅ சைவ ஹ்யூரூத்³வ்ரு’த்தம் ததை²வ ச ।
சதுரஶ்ரம் கரம் க்ரு’த்வா பாதே³ந ச நிகுட்டகம் ॥ 188॥
பு⁴ஜங்க³த்ராஸிதம் சைவ கரம் சோத்³விஷ்டிதம் புந: ।
பரிச்சி²ந்நம் ச கர்தவ்யம் த்ரிகம் ப்⁴ரமரகேண து ॥ 189॥
கரிஹஸ்தம் கடிச்சி²ந்நம் விஷ்கம்பே⁴ பரிகீர்திதம் ।
த³ண்ட³பாத³ம் கரம் சைவ விக்ஷிப்யாக்ஷிப்ய சைவ ஹி ॥ 190॥
வ்யம்ஸிதம் வாமஹஸ்தம் ச ஸஹ பாதே³ந ஸர்பயேத் ।
நிகுட்டகத்³வயம் கார்யமாக்ஷிப்தம் மண்ட³லோரஸி ॥ 191॥
கரிஹஸ்தம் கடிச்சி²ந்நம் கர்தவ்யமபராஜிதே ।
குட்டிதம் கரணம் க்ரு’த்வா பு⁴ஜங்க³த்ராஸிதம் ததா² ॥ 192॥
ரேசிதேந து ஹஸ்தேந பதாகம் ஹஸ்தமாதி³ஶேத் ।
ஆக்ஷிப்தகம் ப்ரயுஞ்ஜீத ஹ்யுரோமண்ட³லகம் ததா² ॥ 193॥
லதாக்²யம் ஸகடகச்சி²ந்நம் விஷ்கம்பா⁴பஸ்ரு’தே ப⁴வேத் ।
த்ரிகம் ஸுவலிதம் க்ரு’த்வா நூபுரம் கரணம் ததா² ॥ 194॥
பு⁴ஜங்க³த்ராஸிதம் ஸவ்யம் ததா²வைஶாக²ரேசிதம் ।
ஆக்ஷிப்தகம் தத: க்ரு’த்வா பரிச்சி²ந்நம் ததை²வ ச ॥ 195॥
பா³ஹ்யப்⁴ரமரகம் குர்யாது³ரோமண்ட³லமேவ ச ।
நிதம்ப³ம் கரிஹஸ்தம் ச கடிச்சி²ந்நம் ததை²வ ச ॥ 196॥
மத்தாக்ரீடோ³ ப⁴வேதே³ஷ ஹ்யங்க³ஹாரோ ஹரப்ரிய: ।
ரேசிதம் ஹஸ்தபாத³ம் ச க்ரு’த்வா வ்ரு’ஶ்சிகமேவ ச ॥ 197॥
புநஸ்தேநைவ யோகே³ந வ்ரு’ஶ்சிகம் ஸம்ப்ரயோஜயேத் ।
நிகுட்டகம் ததா²சைவ ஸவ்யாஸவ்யக்ரு’தம் க்ரமாத் ॥198॥
லதாக்²ய:ஸகடிச்சே²தோ³ ப⁴வேத்ஸ்வஸ்திகரேசிதே ।
பார்ஶ்வே து ஸ்வஸ்திகம் ப³த்³த்⁴வா கார்யம் த்வத² நிகுட்டகம் ॥ 199॥
த்³விதீயஸ்ய ச பார்ஶ்வஸ்ய விதி: ⁴ ஸ்யாத்³யமேவ ஹி ।
ததஶ்ச கரமாவர்த்ய ஹ்யூரூப்ரு’ஷ்டே² நிபாதயேத் ॥ 200॥
ஊரூத்³வ்ரு’த்தம் தத:குர்யாதா³க்ஷிப்தம் புநரேவ ஹி ।
நிதம்ப³ம் கரிஹஸ்தம் ச கடிச்சி²ந்நம் ததை²வ ச ॥ 201॥

பார்ஶ்வஸ்வஸ்திக இத்யேஷ ஹ்யங்க³ஹார: ப்ரகீர்தித: ।
வ்ரு’ஶ்சிகம் கரணம் க்ரு’த்வா லதாக்²யம் ஹஸ்தமேவ ச ॥ 202॥
தமேவ ச கரம் பூ⁴யோ நாஸாக்³ரே ஸந்நிகுஞ்சயேத் ।
தமேவோத்³வேஷ்டிதம் க்ரு’த்வா நிதம்ப³ம் பரிவர்தயேத் ॥ 203॥
கரிஹஸ்தம் கடிச்சி²ந்நம் வ்ரு’ஶ்சிகாபஸ்ரு’தே ப⁴வேத் ।
க்ரு’த்வா நூபுரபாத³ம் து ததா²க்ஷிப்தகமேவ ச ॥ 204॥
பரிச்சி²ந்நம் ச கர்தவ்யம் ஸூசீபாத³ம் ததை²வ ச ।
நிதம்ப³ம் கரிஹஸ்தம் சாப்யுரோமண்ட³லகம் ததா² ॥ 205 ॥
கடீச்சி²ந்நம் ததஶ்சைவ ப்⁴ரமர:ஸ து ஸம்ஜ்ஞித: ।
மதல்லிகரணம் க்ரு’த்வா கரமாவர்த்ய த³க்ஷிணம் ॥ 106॥
கபோலஸ்ய ப்ரதே³ஶே து கார்யம் ஸம்யங்நிகுஞ்சிதம்
அபவித்³த⁴ம் த்³ருதம் சைவ தலஸம்ஸ்போ²டஸம்யுதம் ॥ 207॥
கரிஹஸ்தம் கடிச்சி²ந்நம் மத்தஸ்க²லிதகே ப⁴வேத் ।
தோ³லை: கரை: ப்ரசலிதை:ஸ்வஸ்திகாபஸ்ரு’தை: பதை:³ ॥ 208॥
அஞ்சிதைர்வலிதைர்ஹஸ்தைஸ்தலஸங்க⁴ட்டிதைஸ்ததா² ।
நிகுட்டிதம் ச கர்தவ்யமூரூத்³வ்ரு’தம் ததை²வ ச ॥ 209॥
கரிஹஸ்தம் கடிச்சி²ந்நம் மதா³த்³விலஸிதே ப⁴வேத் ।
மண்ட³லம் ஸ்தா²நகம் க்ரு’த்வா ததா²ஹஸ்தௌ ச ரேசிதௌ ॥ 210॥
உத்³க⁴ட்டிதேந பாதே³ந மத்தல்லிகரணம் ப⁴வேத் ।
ஆக்ஷிப்தம் கரணம் சைவ ஹ்யுரோமண்ட³லமேவ ச ॥ 211॥
கடிச்சி²ந்நம் ததா²சைவ ப⁴வேத்து க³திமண்ட³லே ।
ஸமபாத³ம் ப்ரயுஜ்யாத² பரிச்சி²ந்நம் த்வநந்தரம் ॥ 212॥
ஆவித்³தே⁴ந து பாதே³ந பா³ஹ்யப்⁴ரமரகம் ததா² ।
வாமஸூச்யா த்வதிக்ராந்தம் பு⁴ஜங்க³த்ராஸிதம் ததா² ॥ 213॥
கரிஹஸ்தம் கடிச்சி²ந்நம் பரிச்சி²ந்நே விதீ⁴யதே ।
ஶிரஸஸ்தூபரி ஸ்தா²ப்யௌ ஸ்வஸ்திஅகௌ விச்யுதௌ கரௌ । 214॥
தத:ஸவ்யம் கரம் சாபி கா³த்ரமாநம்ய ரேசயேத் ।

புநருத்தா²பயேத்தத்ர கா³த்ரமுந்நம்ய ரேசிதம் ॥ 215॥
லதாக்²யௌ ச கரௌ க்ரு’த்வா வ்ரு’ஶ்சிகம் ஸம்ப்ரயோஜயேத் ।
ரேசிதம் கரிஹஸ்தம் ச பு⁴ஜங்க³த்ராஸிதம் ததா² ॥ 216॥
ஆக்ஷிப்தகம் ப்ரயுஞ்ஜீத ஸ்வஸ்திகம் பாத³மேவ ச ।
பராங்க்³முக²விதி⁴ர்பூ⁴ய ஏவமேவ ப⁴வேதி³ஹ ॥ 217॥
கரிஹஸ்தம் கடிச்சி²ந்நம் பரிவ்ரு’த்தகரேசிதீ ।
ரேசிதௌ ஸஹ கா³த்ரேண ஹ்யபவித்³தௌ⁴ கரௌ யதா³ ॥ 218॥
புநஸ்தேநைவ தே³ஶேந கா³த்ரமுந்நம்ய ரேசயேத் ।
குர்யாந்நூபுரபாத³ம் ச பு⁴ஜங்க³த்ராஸிதம் ததா² ॥ 219॥
ரேசிதம் மண்ட³லம் சைவ பா³ஹுஶீர்ஷே நிகுஞ்சயேத் ।
ஊரூத்³வ்ரு’த்தம் ததா²க்ஷிப்தமுரோமண்ட³லமேவ ச ॥ 220॥
கரிஹஸ்தம் கடிச்சி²ந்நம் குர்யாத்³வைஶாக²ரேசிதே ।
ஆத்³யம் து ஜநிதம் க்ரு’த்வா பாத³மேகம் ப்ரஸாரயேத் ॥221॥
ததை²வாலாதகம் குர்யாத் த்ரிகம் து பரிவர்தயேத் ।
அஞ்சிதம் வாமஹஸ்தம் ச க³ண்ட³தே³ஶே நிகுட்டயேத் ॥ 222॥
கடிச்சி²ந்நம் ததா²சைவ பராவ்ரு’த்தே ப்ரயோஜயேத் ।
ஸ்வஸ்திகம் கரணம் க்ரு’த்வா வ்யம்ஸிதௌ ச கரௌ புந: ॥ 223॥
அலாதகம் ப்ரயுஞ்ஜீத ஹ்யூர்த்⁴வஜாநு நிகுஞ்சிதம் ।
அர்த⁴ஸூசீ ச விக்ஷிப்தமுத்³வ்ரு’த்தாக்ஷிப்தகே ததா² ॥ 224॥
கரிஹஸ்தம் கடிச்சி²ந்நமங்க³ஹாரே ஹ்யலாதகே ।
நிகுட்ய வக்ஷஸி கராவூர்த்⁴வஜாநு ப்ரயோஜயேத் ॥ 225॥
ஆக்ஷிப்தஸ்வஸ்திகம் க்ரு’த்வா த்ரிகம் து பரிவர்தயேத் ।
உரோமண்ட³லகௌ ஹஸ்தௌ நிதம்ப³ம் கரிஹஸ்தகம் ॥ 226॥
கடிச்சி²ந்நம் ததா²சைவ பார்ஶ்வச்சே²தே³ விதீ⁴யதே ।
ஸூசீவாமபத³ம் த³த்⁴யாத்³வித்³யுத்³ப்⁴ராந்தம் ச த³க்ஷிணம் ॥ 227॥
த³க்ஷிணேந புந:ஸூசீ வித்³யுத்³ப்⁴ராந்தம் ச வாமத: ।
பரிச்சி²ந்நம் ததா²சைவ ஹ்யதிக்ராந்தம் ச வாமகம் ॥ 228॥

லதாக்²யம் ஸகடிச்சி²ந்நம் வித்³யுத்³ப்⁴ராந்தஶ்ச ஸ ஸ்ம்ரு’த: ।
க்ரு’த்வா நூபுரபாத³ம் து ஸவ்யவாமௌ ப்ரலம்பி³தௌ ॥ 229॥
கரௌ பார்ஶ்வே ததஸ்தாப்⁴யாம் விக்ஷிப்தம் ஸம்ப்ரயோஜயேத் ।
தாப்⁴யாம் ஸூசீ ததா²சைவ த்ரிகம் து பரிவர்தயேத் ॥ 230॥
லதாக்²யம் ஸகடிச்சி²ந்நம் குர்தாது³த்³வ்ரு’த்தகே ஸதா³ ।
ஆலீட⁴வ்யம்ஸிதௌ ஹஸ்தௌ பா³ஹுஶீர்ஷே நிகுட்டயேத் ॥ 231॥
நூபுரஶ்சரணோ வாமஸ்ததா²லாதஶ்ச த³க்ஷிண: ।
தேநைவாக்ஷிப்தகம் குர்யாது³ரோமண்ட³லகௌ கரௌ ॥232॥
கரிஹஸ்தம் கடிச்சி²ந்நமாலீடே⁴ ஸம்ப்ரயோஜயேத் ।
ஹஸ்தம் து ரேசிதம் க்ரு’த்வா பார்ஶ்வமாநஸ்ய ரேசயேத் ॥ 233॥
புநஸ்தேநைவ யோகே³ந கா³த்ரமாநஸ்ய ரேசயேத் ।
ரேசிதம் கரணம் கார்யமுரோமண்ட³லமேவ ச ॥ 234॥
கடிச்சி²ந்நம் து கர்தவ்யமங்க³ஹாரே து ரேசிதே ।
நூபுரம் சரணம் க்ரு’த்வா த்ரிகம் து பரிவர்தயேத் ॥235॥
வ்யம்ஸிதேந து ஹஸ்தேந த்ரிகமேவ விவர்தயேத் ।
வாமம் சாலாதகம் க்ரு’த்வா ஸூசீமத்ரைவ யோஜயேத் ॥236॥
கரிஹஸ்தம் கடிச்சி²ந்நம் குர்யாதா³ச்சு²ரிதே ஸதா³ ।
ரேசிதௌ ஸ்வஸ்திகௌ பாதௌ³ ரேசிதௌ ஸ்வஸ்திகௌ கரௌ ॥ 237॥
க்ரு’த்வா விஶ்லேஷமேவம் து தேநைவ விதி⁴நா புந: ।
புநருத்க்ஷேபணம் சைவ ரேசிதைரேவ காரயேத் ॥ 238॥
உத்³வ்ரு’த்தாக்ஷிப்தகே சைவ ஹ்யுரோமண்ட³லமேவ ச ।
நிதம்ப³ம் கரிஹஸ்தம் ச கடிச்சி²ந்நம் ததை²வ ச ॥ 239॥
ஆக்ஷிப்தரேசிதோ ஹ்யேஷ கரணாநாம் விதி: ⁴ ஸ்ம்ரு’த: ।
விக்ஷிப்த கரணம் க்ரு’த்வா ஹஸ்தபாத³ம் முகா²க³மம் ॥ 240॥
வாமஸூசிஸஹக்ரு’தம் விக்ஷிபேத்³வாமகம் கரம் ।
வக்ஷ:ஸ்தா²நே ப⁴வேத்ஸவ்யோ வலிதம் த்ரிகமேவ ச ॥ 241॥
நூபுராக்ஷிப்தகே சைவ ஹ்யர்த⁴ஸ்வஸ்திகமேவ ச ।
நிதம்ப³ம் கரிஹஸ்தம் ச ஹ்யுரோமண்ட³லகம் ததா² ॥ 242॥

கடிச்சி²ந்நம் ச கர்தவ்யம் ஸம்ப்⁴ராந்தே ந்ரு’த்தயோக்த்ரு’பி: ⁴ ।
அபக்ராந்தக்ரமம் க்ரு’த்வா வ்யம்ஸிதம் ஹஸ்தமேவ ச ॥ 243॥
குர்யாது³த்³வேஷ்டிதம் சைவ ஹ்யர்த⁴ஸூசீம் ததை²வ ச ।
விக்ஷிப்தம் ஸகடிச்சி²ந்நமுத்³வ்ரு’த்தாக்ஷிப்தகே ததா² ॥ 244॥
கரிஹஸ்தம் கடிச்சி²ந்நம் கர்தவ்யமபஸர்பிதே ।
க்ரு’த்வா நூபுரபாத³ம் ச த்³ருதமாக்ஷிப்ய ச க்ரமம் ॥ 245॥
பாத³ஸ்ய சாநுகௌ³ஹஸ்தௌ த்ரிகம் ச பரிவர்தயேத் ।
நிகுட்ய கரபாத³ம் சாப்யுரோமண்ட³லகம் புந: ॥ 246॥
கரிஹஸ்தம் கடிச்சி²ந்நம் கார்யமர்த⁴நிகுட்டகே ।
த்³வாத்ரிம்ஶதே³தே ஸம்ப்ரோக்தா ஹ்யங்க³ஹாரா த்³விஜோத்தமா: ॥ 247॥
சதுரோ ரேசகாம்ஶ்சாபி க³த³தோ மே நிபோ³த⁴த ।
பாத³ரேசக ஏக:ஸ்யாத் த்³விதீய: கடிரேசக: ॥ 248॥
கரரேசகஸ்த்ரு’தீயஸ்து சதுர்த:² கண்ட²ரேசக: ।
[ரேசிதாக்²ய: ப்ரு’த²க்³பா⁴வே வலநே சாபி⁴தீ⁴யதே ॥
உத்³வாஹநாத்ப்ரு’த²க்³பா⁴வாச்சலநாச்சாபி ரேசக: ।
பார்ஶ்வாத்பார்ஶ்வே து க³மநம் ஸ்க²லிதைஶ்சலிதை: பதை:³ ॥
விவிதை⁴ஶ்சைவ பாத³ஸ்ய பாத³ரேசக உச்யதே ।
த்ரிகஸ்யோத்³வர்தநம் சைவ ச²டீவலநமேவ ச ॥
ததா²ऽபஸர்பணம் சைவ கடிரேசக உச்யதே ।
உத்³வர்தநம் பரிக்ஷேபோ விக்ஷேப: பரிவர்தநம் ॥
விஸர்பணம் ச ஹஸ்தஸ்ய ஹஸ்தரேசக உச்யதே ।
உத்³வாஹநம் ஸந்நமநம் ததா² பார்ஶ்வஸ்ய ஸந்நதி: ॥
ப்⁴ரமணம் சாபி விஜ்ஞேயோ க்³ரீவாயா ரேசகோ பு³தை: ⁴ । ]

ரேசகைரங்க³ஹாரைஶ்ச ந்ரு’த்யந்தம் வீக்ஷ்ய ஶங்கரம் ॥ 249॥
ஸுகுமாரப்ரயோகே³ண ந்ரு’த்யந்தீம் சைவ பார்வதீம் ।
ம்ரு’த³ங்க³பே⁴ரீபடஹைர்பா⁴ண்ட³டி³ண்டி³மகோ³முகை:² ॥250॥
பணவைர்த³து³ரைஶ்சைவ ஸர்வாதோத்³யை: ப்ரவாதி³தை: ।

த³க்ஷயஜ்ஞே விநிஹதே ஸந்த்⁴யாகாலே மஹேஶ்வர: ॥ 251॥
நாநாங்க³ஹாரை: ப்ராந்ரு’த்யல்லயதாலவஶாநுகை³அ: ।
பிண்டி³ப³ந்தா⁴ம்ஸ்ததோ த்³ரு’ஷ்ட்வா நந்தி³ப⁴த்³ரமுகா² க³ணா: ॥ 252॥
சக்ருஸ்தே நாம பிண்டீ³நாம் ப³ந்த⁴மாஸாம் ஸலக்ஷணம் ।
ஈஶ்வரஸ்யேஶ்வரீ பிண்டீ³ நந்தி³நஶ்சாபி பட்டஸீ ॥ 253॥
சண்டி³காயா ப⁴வேத்பிண்டீ³ ததா²வை ஸிம்ஹவாஹிநீ ।
தார்க்ஷ்யபிண்டீ³ ப⁴வேத்³விஷ்ணோ: பத்³மபிண்டீ³ஸ்வயம்பு⁴வ: ॥ 254॥
ஶக்ரஸ்யைராவதீ பிண்டீ³ ஜ²ஷபிண்டீ³ து மாந்மதீ² ।
ஶிகி²பிண்டீ³குமாரஸ்ய ரூபபிண்டீ³ ப⁴வேச்ச்²ரிய: ॥ 255॥
தா⁴ராபிண்டீ³ ச ஜாஹ்நவ்யா: பாஶபிண்டீ³ யமஸ்ய ச ॥
வாருணீ ச நதீ³பிண்டீ³ யாக்ஷீ ஸ்யாத்³த⁴நத³ஸ்ய து ॥ 256॥
ஹலபிண்டீ³ ப³லஸ்யாபி ஸர்பபிண்டீ³ து போ⁴கி³நாம் ।
கா³ணேஶ்வரீ மஹாபிண்டீ³ த³க்ஷயஜ்ஞவிமர்தி³நீ॥257॥
த்ரிஶூலாக்ரு’திஸம்ஸ்தா²நா ரௌத்³ரீ ஸ்யாத³ந்த⁴கத்³விஷ: ।
ஏவமந்யாஸ்வபி ததா² தே³வதாஸு யதா²க்ரமம் ॥ 258॥
த்⁴வஜபூ⁴தா: ப்ரயோக்தவ்யா: பிண்டீ³ப³ந்தா: ⁴ ஸுசிஹ்நிதா: ।
ரேசகா அங்க³ஹாராஶ்ச பிண்டீ³ப³ந்தா⁴தஸ்தை²வ ச ॥ 259॥
ஸ்ரு’ஷ்ட்வா ப⁴க³வதா த³த்தாஸ்தண்ட³வே முநயே ததா³ ।
தேநாபி ஹி தத:ஸம்யக்³கா³நபா⁴ண்ட³ஸமந்வித: ॥ 260॥
ந்ரு’த்தப்ரயோக:³ஸ்ரு’ஷ்டோ ய:ஸ தாண்ட³வ இதி ஸ்ம்ரு’த: ।
ரு’ஷய ஊசு: -

யதா³ ப்ராப்த்யர்த²மர்தா²நாம் தஜ்ஜ்ஞைரபி⁴நய: க்ரு’த: ॥ 261॥
கஸ்மாந்ரு’த்தம் க்ரு’தம் ஹ்யேதத்கம் ஸ்வபா⁴வமபேக்ஷதே ।
ந கீ³தகார்த²ஸம்ப³த்³த⁴ம் ந சாப்யர்த²ஸ்ய பா⁴வகம் ॥ 262॥
கஸ்மாந்ந்ரு’த்தம் க்ரு’தம் ஹ்யேதத்³கீ³தேஷ்வாஸாரிதேஷு ச ।
ப⁴ரத: -

அத்ரோச்யதே ந க²ல்வர்த²ம் கஞ்சிந்ந்ரு’த்தமபேக்ஷதே ॥ 263॥

கிம் து ஶோபா⁴ம் ப்ரஜநயேதி³தி ந்ரு’த்தம் ப்ரவர்திதம் ।
ப்ராயேண ஸர்வலோகஸ்ய ந்ரு’த்தமிஷ்டம் ஸ்வபா⁴வத: ॥ 264॥
மங்க³ளமிதி க்ரு’த்வா ச ந்ரு’த்தமேதத்ப்ரகீர்திதம் ।
விவாஹப்ரஸவாவாஹப்ரமோதா³ப்⁴யுஅத³யாதி³ஷு ॥ 265॥
விநோத³காரணம் சேதி ந்ரு’த்தமேதத்ப்ரவர்திதம் ।
அதஶ்சைவ ப்ரதிக்ஷேபாத்³பூ⁴தஸங்கை:⁴ ப்ரவர்திதா:॥ 266॥
யே கீ³தகாதௌ³ யுஜ்யந்தே ஸம்யங்ந்ரு’த்தவிபா⁴க³கா:।
தே³வேந சாபி ஸம்ப்ரோக்தஸ்தண்டு³ஸ்தாண்ட³வபூர்வகம் ॥ 267॥
கீ³தப்ரயோக³மாஶ்ரித்ய ந்ரு’த்தமேதத்ப்ரவர்த்யதாம் ।
ப்ராயேண தாண்ட³வவிதி⁴ர்தே³வஸ்துத்யாஶ்ரயோ ப⁴வேத் ॥268॥
ஸுகுமாரப்ரயோக³ஶ்ச ஶ‍்ரு’ங்கா³ரரஸஸம்ப⁴வ: ।
தஸ்ய தண்டு³ப்ரயுக்தஸ்ய தாண்ட³வஸ்ய விதி⁴க்ரியாம்॥269॥
வர்த⁴மாநகமாஸாத்³ய ஸம்ப்ரவக்ஷ்யமி லக்ஷணம் ।
கலாநாம் வ்ரு’த்³தி⁴மாஸாத்³ய ஹ்யக்ஷராணாம் ச வர்த⁴நாத் ॥ 270॥
லயஸ்ய வர்த⁴நாச்சாபி வர்த⁴மாநகமுச்யதே ।
க்ரு’த்த்வா குதபவிந்யாஸம் யதா²வத்³த்³விஜஸத்தமா: ॥ 271॥
ஆஸாரிதப்ரயோக³ஸ்து தத: கார்ய: ப்ரயோக்த்ரு’பி:⁴ ।
தத்ர தூபோஹநம் க்ரு’த்த்வா தந்த்ரீகா³நஸமந்விதம் ॥ 272॥
கார்ய: ப்ரவேஶோ நர்தக்யா பா⁴ண்ட³வாத்³யஸமந்வித: ।
விஶுத்³த⁴கரணாயாம் து ஜாத்யாம் வாத்³யம் ப்ரயோஜயேத் ॥273॥
க³த்யா வாத்³யாநுஸாரிண்யா தஸ்யாஶ்சாரீம் ப்ரயோஜயேத் ।
வைஶாக²ஸ்தா²நகேநேஹ ஸர்வரேசகசாரிணீ ॥ 274॥
புஷ்பாஞ்ஜலித⁴ரா பூ⁴த்வா ப்ரவிஶேத்³ரங்க³மண்ட³பம் ।
புஷ்பாஞ்ஜலிம் விஸ்ரு’ஜ்யாத² ரங்க³பீட²ம் பரீத்ய ச ॥ 275॥
ப்ரணம்ய தே³வதாப்⁴யஶ்ச ததோऽபி⁴நயமாசரேத் ।
யத்ராபி⁴நேயம் கீ³தம் ஸ்யாத்தத்ர வாத்³யம் ந யோஜயேத் ॥ 276॥
அங்க³ஹாரப்ரயோகே³ து பா⁴ண்ட³வாத்³யம் விதீ⁴யதே ।
ஸமம் ரக்தம் விப⁴க்தம் ச ஸ்பு²டம் ஶுத்³த⁴ப்ரஹாரஜம் ॥277॥

ந்ரு’த்தாங்க³க்³ராஹி வாத்³யஜ்ஞைர்வாத்³யம் யோஜ்யம் து தாண்ட³வே ।
ப்ரயுஜ்ய கீ³தவாத்³யே து நிஷ்க்ராமேந்நர்தகீ தத: ॥ 278॥
அநேநைவ விதா⁴நேந ப்ரவிஶந்த்யபரா: ப்ரு’த²க் ।
அந்யாஶ்சாநுக்ரமேணாத² பிண்டீ³ம் ப³த்⁴நந்தி யா:ஸ்த்ரிய: ॥ 279॥
தாவத்பர்யஸ்தக: கார்யோ யாவத்பிண்டீ³ ந ப³த்⁴யதே ।
பிண்டீ³ம் ப³த்³த்⁴வா தத:ஸர்வா நிஷ்க்ராமேயு:ஸ்த்ரியஸ்து தா: ॥ 280॥
பிண்டீ³ப³ந்தே⁴ஷு வாத்³யம் து கர்தவ்யமிஹ வாத³கைஅ: ।
பர்யஸ்தகப்ரமாணேந சித்ரௌக⁴கரணாந்விதம் ॥ 281॥
தத்ரோபவாஹநம் பூ⁴ய: கார்யம் பூர்வவதே³வ ஹி ।
ததஶ்சாஸாரிதம் பூ⁴யோ கா³யநம் து ப்ரயோஜயேத் ॥ 282॥
பூர்வேணைவ விதா⁴நேந ப்ரவிஶேச்சாபி நர்தகீ ।
கீ³தகார்த²ம் த்வபி⁴நயேத்³ த்³விதீயாஸாரிதஸ்ய து ॥ 283॥
ததே³வ ச புநர்வஸ்து ந்ரு’த்தேநாபி ப்ரத³ர்ஶயேத் ।
ஆஸாரிதே ஸமாப்தே து நிஷ்க்ராமேந்நர்தகீ தத: ॥ 284॥
பூர்வவத்ப்ரவிஶந்த்யந்யா: ப்ரயோக:³ஸ்யாத்ஸ ஏவ ஹி ।
ஏவம் பதே³ பதே³ கார்யோ விதி⁴ராஸாரிதஸ்ய து ॥ 285॥
பா⁴ண்ட³வாத்³யக்ரு’தே சைவ ததா² கா³நக்ரு’தேऽபி ச ।
ஏகா து ப்ரத²மம் யோஜ்யா த்³வே த்³விதீயம் ததை²வ ச ॥ 286॥
திஸ்ரோ வஸ்து த்ரு’தீயம் து சதஸ்ரஸ்து சதுர்த²கம் ।
பிண்டீ³நாம் வித⁴யஶ்சைவ சத்வார:ஸம்ப்ரகீர்திதா: ॥ 287॥
பிண்டீ³ ஶ‍்ரு’ங்க²லிகா சைவ லதாப³ந்தோ⁴ऽத² பே⁴த்³யக: ।
பிண்டீ³ப³ந்த⁴ஸ்து பிண்ட³த்வாத்³கு³ல்ம: ஶ‍்ரு’ங்க²லிகா ப⁴வேத் ॥ 288॥
ஜாலோபநத்³தா⁴ ச லதா ஸந்ரு’த்தோ பே⁴த்³யக:ஸ்ம்ரு’த: ।
பிண்டீ³ப³ந்த: ⁴ கநிஷ்டே² து ஶ‍்ரு’ங்க²லா து லயாந்தரே ॥ 289॥
மத்⁴யமே ச லதாப³ந்தோ⁴ ஜ்யேஷ்டே²சைவாத² பே⁴த்³யக: ।
பிண்டீ³நாம் விவிதா⁴ யோநிர்யந்த்ரம் ப⁴த்³ராஸநம் ததா² ॥ 290॥
ஶிக்ஷாயோக³ஸ்ததா²சைவ ப்ரயோக்தவ்ய: ப்ரயோக்த்ரு’பி: ⁴ ।

ஏவம் ப்ரயோக:³ கர்தவ்யோ வர்த⁴மாநே தபோத⁴நா: ॥ 291॥
கீ³தாநாம் ச²ந்த³காநாம் ச பூ⁴யோ வக்ஷ்யாம்யஹம் விதி⁴ம் ।
யாநி வஸ்துநிப³த்³தா⁴நி யாநி சாங்கி³க்ரு’தாநி து ॥ 292॥
கீ³தாநி தேஷாம் வக்ஷ்யாமி ப்ரயோக³ம் ந்ரு’த்தவாத்³யயோ: ।
தத்ராவதரணம் கார்யம் நர்தக்யா:ஸார்வபா⁴ண்டி³கம் ॥ 293॥
க்ஷேபப்ரதிக்ஷேபக்ரு’தம் பா⁴ண்டோ³போஹநஸம்ஸ்க்ரு’தம் ।
ப்ரத²மம் த்வபி⁴நேயம் ஸ்யத்³கீ³தகே ஸர்வவஸ்துகம் ॥ 294

ததே³வ ச புநர்வஸ்து ந்ரு’த்தீநாபி ப்ரத³ர்ஶேயத் ।
யோ விதி: ⁴ பூர்வமுக்தஸ்து ந்ரு’த்தாபி⁴நயவாதி³தே ॥ 295॥
ஆஸாரிதவிதௌ⁴ ஸ ஸ்யாத்³கீ³தாநாம் வஸ்துகேஷ்வபி ।
ஏவம் வஸ்துநிப³ந்தா⁴நாம் கீ³தகாநாம் விதி: ⁴ ஸ்ம்ரு’த: ॥ 296॥
ஶ‍்ரு’ணுதாங்க³நிப³த்³தா⁴நாம் கீ³தாநாமபி லக்ஷணம் ।
ய ஏவ வஸ்துகவிதி⁴ர்ந்ரு’த்தாபி⁴நயவாதி³தே ॥ 297॥
தமேவாங்க³நிப³த்³தே⁴ஷு ச்ச²ந்த³கேஷ்வபி யோஜயேத் ।
வாத்³யம் கு³ர்வக்ஷரக்ரு’தம் ததா²ல்பாக்ஷரமேவ ச ॥ 298॥
முகே² ஸோபோஹநே குர்யாத்³வர்ணாநாம் விப்ரகர்ஷத: ।
யதா³ கீ³திவஶாத³ங்க³ம் பூ⁴யோ பூ⁴யோ நிவர்ததே ॥ 299॥
தத்ராத்³யமபி⁴நேயம் ஸ்யாச்சே²ஷம் ந்ரு’த்தேந யோஜயேத் ।
யதா³ கீ³திவஶாத³ங்க³ம் பூ⁴யோ பூ⁴யோ நிவர்ததே ॥ 300॥
த்ரிபாணிலயஸம்யுக்தம் தத்ர வாத்³யம் ப்ரயோஜயேத் ।
யதா²லயஸ்ததா² வாத்³யம் கர்தவ்யமிஹ வாத³கை: ॥ 301॥
[ ததம் சாநுக³தம் சாபி ஓக⁴ம் ச கரணாந்விதம் ।
ஸ்தி²ரே தத்த்வம் (தம்) ப்ரயோக்தவ்யம் மத்⁴யே சாநுக³தம் ப⁴வேத் ॥
பூ⁴யஶ்சௌக: ⁴ ப்ரயோக்தவ்யஸ்த்வேஷ வாத்³யக³தோ விதி: ⁴ ।
ச²ந்தோ³கீ³தகமாஸாத்³ய த்வங்கா³நி பரிவர்தயேத் ॥
ஏஷ கார்யோ விதி⁴ர்நித்யம் ந்ரு’த்தாபி⁴நயவாதி³தே ।
யாநி வஸ்துநிப³த்³தா⁴நி தேஷாமந்தே க்³ரஹோ ப⁴வேத் ॥
அங்கா³நாம் து பராவ்ரு’த்தாவாதா³வேவ க்³ரஹோ மத: ॥]

natya04.pdf 23



நாட்யஶாஸ்த்ரம் அத்⁴யாய: 4

ஏவமேஷ விதி: ⁴ கார்யோ கீ³தேஷ்வாஸாரிதேஷ்வபி ।
தே³வஸ்துத்யாஶ்ரயம் ஹ்யேதத்ஸுகுமாரம் நிபோ³த⁴த ॥ 302॥
ஸ்த்ரீபும்ஸயோஸ்து ஸம்லாபோ யஸ்து காமஸமுத்³ப⁴வ: ।
தஜ்ஜ்ஞேயம் ஸுகுமாரம் ஹி ஶ‍்ரு’ங்கா³ரரஸஸம்ப⁴வம் ॥ 303॥
யஸ்யாம் யஸ்யாமவஸ்தா²யாம் ந்ரு’த்தம் யோஜ்யம் ப்ரயோக்த்ரு’பி: ⁴ ।
தத்ஸர்வம்ம் ஸம்ப்ரவக்ஷ்யாமி தச்ச மே ஶ‍்ரு’ணுத த்³விஜா: ॥ 304॥
அங்க³வஸ்துநிவ்ரு’த்தௌ து ததா² வர்ணநிவ்ரு’த்திஷு ।
ததா² சாபு⁴த³யஸ்தா²நே ந்ரு’த்தம் தஜ்ஜ்ஞ: ப்ரயோஜயேத் ॥ 305॥
யத்து ஸந்த்³ரு’ஶ்யதே கிஞ்சித்³த³ம்பத்யோர்மத³நாஶ்ரயம் ।
ந்ரு’த்தம் தத்ர ப்ரயோக்தவ்யம் ப்ரஹர்ஷார்த²கு³ணோத்³ப⁴வம் ॥ 306॥
யத்ர ஸந்நிஹிதே காந்தே ரு’துகாலாதி³த³ர்ஶநம் ।
கீ³தகார்தா²பி⁴ஸம்ப³த்³த⁴ம் ந்ரு’த்தம் தத்ராபி சேஷ்யதே ॥ 307॥
க²ண்டி³அதா விப்ரலப்³தா⁴ வா கலஹாந்தரிதாபி வா ।
யஸ்மிந்நங்கே³ து யுவதிர்ந ந்ரு’த்தம் தத்ர ந யோஜயேத் ॥308॥
ஸகீ²ப்ரவ்ரு’த்தே ஸம்லாபே ததா²ऽஸந்நிஹிதே ப்ரியே ।
ந ஹி ந்ரு’த்தம் ப்ரயோக்தவ்யம் யஸ்யா ந ப்ரோஷித: ப்ரிய: ॥ 309॥
[தூ³த்யாஶ்ரயம் யதா³ து ஸ்யாத்³ரு’துகாலாதி³ த³ர்ஶநம் ।
ஔத்ஸுக்யசிந்தாஸம்ப³த்³த⁴ம் ந ந்ரு’த்தம் தத்ர யோஜயேத் ॥]

யஸ்மிந்நங்கே³ ப்ரஸாத³ம் து க்³ரு’ஹ்நீயாந்நாயிகா க்ரமாத் ।
தத:ப்ரப்⁴ரு’தி ந்ரு’த்தம் து ஶேஷேஷ்வங்கே³ஷு யோஜயேத் ॥ 310॥
தே³வஸ்துத்யாஶ்ரயக்ரு’தம் யத³ங்க³ம் து ப⁴வேத³த² ।
மாஹேஶ்வரைரங்க³ஹாரைருத்³த⁴தைஸ்தத்ப்ரயோஜயேத் ॥311॥
யத்து ஶ‍்ரு’ங்கா³ரஸம்ப³த்³த⁴ம் கா³நம் ஸ்த்ரீபுருஷாஶ்ரயம் ।
தே³வீக்ரு’தைரங்க³ஹாரைர்லலிதைஸ்தத்ப்ரயோஜயேத் ॥ 312॥
சதுஷ்பதா³ நர்குடகே க²ஞ்ஜகே பரிகீ³தகே ।
விதா⁴நம் ஸம்ப்ரவக்ஷ்யாமி பா⁴ண்ட³வாத்³யவிதி⁴ம் ப்ரதி ॥ 313॥
க²ஞ்ஜநர்குடஸம்யுக்தா ப⁴ஸ்வேத்³யா து சதுஷ்பதா³ ।
பாதா³ந்தே ஸந்நிபாதே து தஸ்யா பா⁴ண்ட³க்³ரஹோ ப⁴வேத் ॥ 314॥

யா த்⁴ருவா ச²ந்த³ஸா யக்தா ஸமபாதா³ஸமாக்ஷரா ।
தஸ்யா: பாதா³வஸாநே து ப்ரதே³ஶிந்யா க்³ரஹோ ப⁴வேத் ॥315॥
க்ரு’த்வைகம் பரிவர்தம் து கா³நஸ்யாபி⁴நயஸ்ய ச ।
புந: பாத³நிவ்ரு’த்திம் து பா⁴ண்ட³வாத்³யேந யோஜயேத் ॥316॥
அऽங்க³வஸ்துநிவ்ரு’தௌ து வர்ணாந்தரநிவ்ரு’த்திஷு ।
ததோ²பஸ்தா²பநே சைவ பா⁴ண்ட³வாத்³யம் ப்ரயோஜயேத் ॥ 317॥
யேऽபி சாந்தரமார்கா³ஸ்ஸ்யு: தந்த்ரிவாக்கரணை: க்ரு’தா: ।
தேஷு ஸூசீ ப்ரயோக்தவ்யா பா⁴ண்டே³ந ஸஹ தாண்ட³வே ॥ 318

மஹேஶ்வரஸ்ய சரிதம் ய இத³ம் ஸம்ப்ரயோஜயேத்
ஸர்வபாபவிஶுத்³தா⁴த்மா ஶிவலோகம் ஸ க³ச்ச²தி ॥ 319॥
ஏவமேஷ விதி: ⁴ ஸ்ரு’(ர்த்³ரு’)ஷ்டஸ்தாண்ட³வஸ்ய ப்ரயோக³த: ।
பூ⁴ய: கிம் கத்²யதாமந்யந்நாட்யவேத³விதி⁴ம் ப்ரதி ॥ 320॥
இதி பா⁴ரதீயே நாட்யஶாஸ்த்ரே தாண்ட³வலக்ஷணம் நாம சதுர்தோ²ऽத்⁴யாய: ॥

